
Varðar: Umsögn Sýslumannafélags íslands um frumvarp til laga um stimpilgjald 
(heildarlög), 4. mál lagt fyrir Alþingi á 143. löggjafarþingi 2013-2014.

í framhaldi af fundi undirritaðs með nefndinni í gær og skv. beiðni, eru eftirfarandi tillögur 
lagðarfram.

2. gr. Upphaf gjaldskyldu og ábyrgð, orðist svo:

Gjaldskylda stofnast þegar gjaldskylt skjal er undirritað. Ef tveir eða fleiri aðilar 
undirrita gjaldskylt skjal á mismunandi tíma stofnast gjaldskyldan er hinn fyrsti undirritar 
skjalið.

Aðili sem byggir rétt á gjaldskyldu skjali ber ábyrgð á greiðslu stimpilgjalds.

Rökstuðningur:
Það heyrir til undantekninga að þeir sem takast á hendur skuldbindingar með undirritun löggernings, 
séu ekki allir viðstaddir og undirriti löggerninginn á útgáfudegi hans. Þess vegna er ekki óeðlilegt að 
útgáfudagur löggerningsins, þegar allir eða flestir undirrita hann, sé sá dagursem gjaldskylda stofnast.

Löggerningar hafa eina dagsetningu sem útgáfudag en ekki margar. Ástæðulaust er þvi að gefa undir 
fótinn með að heimila síðari dagsetningu sem gjaldskylda getur stofnast á.

4. gr. Gjaldstofn.

Gerð er tillaga um að orðalag 1. mgr. 17. gr. núgildandi laga um stimpilgjald nr. 36/1978 
verði tekið upp óbreytt hvað varðar gjaldstofn stimpilgjalds af heimildarbréfum fyrir 
fasteignir.

Varðandi skip yfir 5 brúttótonnum verði orðalag 2. mgr. 17. gr. notað með viðbót er varðar 
uppfærslu áhvílanda veðskulda, og orðist þá þannig:

Stimpilgjald af heimildarbréfum fyrir skipum telst eftir því kaupverði sem sett er ó eignina í bréfunum, 
enda teljist það sennilegt, þó aldrei lægri fjárhæð en nemur áhvílandi veðskuldum uppfærðum til þess 
dags sem greiðsla stimpilgjaldsferfram.

Önnur ákvæði 4. gr. frv. þarf að meta hversu þörf eru. Ákvæðið um gjaldskylt skjal í erlendum 
gjaldmiðli ert.d. nauðsynlegt.



7. gr. Gjalddagi og staðfesting á greiðslu.

2. mar. 7. ar. orðist svo:
Gjalddagi vegna gjaldskylds skjals er þegar gjaldskylda stofnast, sbr. 1. mgr. 2. gr. Eindagi er tveimur 
mánuðum síðar. Beri gjalddaga upp á helgidag eða almennan frídag færist gjalddagi á næsta virkan 
dag á eftir.

3. mgr. 7. ar. orðist svo:
Þegar gjaldskylt skjal er afhent til þinglýsingar skal stimpilgjald vegna þess greitt. 

Rökstuðningur:
Mikilvægt er að núverandi framkvæmd við innheimtu stimpilgjalds haldist óbreytt, ad gjaldið sé greitt 
þegar gjaldskylt er afhent til þinglýsingar hjé sýslumanni.

8. gr. Álag.

L  mar. 8. ar. orðist svo:
Ef stimpilgjald er ekki greitt á eindaga sbr. 2. mgr. 7. gr. skal greiða álag til viðbótar því 
stimpilgjaldi sem greiða bar.

Spurning vaknar um lagaskil milli núverandi laga og nýrra laga. Ástæða ertil að íhuga hvort 
sporna megi við því að kaupendur sem gera kaupsamninga um fasteignir í nóvember eða 
desember 2013, dagsetji lánsskjöl eftir áramót sem að öðru jöfnu væru gefin út samhliða 
kaupsamningi, í þeim tilgangi að losna við stimpilgjald af lánssamningum, og lágmarki þannig 
stimpilgjaldsgreiðslur sínar. Samningsfrelsið verður þó ekki af tekið. Til að taka af vafa um 
hvernig með gjaldskyld skjöl skuli farið, sem gefin eru út á árinu 2013, en berast ekki til 
þinglýsingar fyrr en á árinu 2014, mætti setja inn eftirfarandi ákvæði til bráðabirgða.

Ákvæði til bráðabirgða.
Stimpilgjald gjaldskyldra skjala sem gefin eru út á árinu 2013 skal innheimt samkvæmt 
ákvæðum laga um stimpilgjald nr. 36/1978.

Annar möguleiki, en væntanlega síðri, er að ákveða að stimpilgjald skjals fari eftir þeim degi 
sem stimplun fer fram.

f.h. Sýslumannafélags íslands


